
നക്ഷത്രചിഹ്നമിട്ട ചോദ്യം നം. 227 25-06-2024 - ൽ മറുപടിയ്ക്

ഓഖി പുനരധിവാസ പദ്ധതികള്‍

ചോദ്യം ഉത്തരം

ശ്രീ. കെ. ആൻസലൻ,
ശ്രീ കടകംപള്ളി സുരേന്ദ്രന്‍,

ശ്രീ എം നൗഷാദ് ,
ശ്രീമതി ഒ എസ് അംബിക

ശ്രീ സജി ചെറിയാൻ
(മത്സ്യബന്ധനം, സാംസ്കാരികം, യുവജനകാര്യ വകുപ്പ് മന്ത്രി)

(എ) ഓഖി പുനരധിവാസവുമായി ബന്ധപ്പെട്ട് എത്ര കോടി
രൂപയുടെ പദ്ധതികളാണ് ഇതുവരെ
നടപ്പിലാക്കിയിട്ടുള്ളത്; വിശദാംശം ലഭ്യമാക്കാമോ;

(എ) ഓഖി ചുഴലിക്കാറ്റിന്റെ ആഘാതത്തില്‍ നിന്നും
തീരദേശ സമൂഹത്തിന് ആശ്വാസമെന്നോണം

അടിയന്തര സഹായ പദ്ധതികളും തുടര്‍ന്ന് അവരെ
പുനരധിവസിപ്പിക്കന്നതിനായി ഫിഷറീസ് വകുപ്പ്
മുഖേന വിവിധ പദ്ധതികളും നടപ്പാക്കിയിട്ടുണ്ട്. 

 മരിച്ചതും കാണാതായതുമായ 143
മത്സ്യത്തൊഴിലാളികളുടെ കുടുംബങ്ങള്‍ക്ക് സര്‍ക്കാര്‍
20 ലക്ഷം രൂപ വീതം ആകെ 28.60 കോടി രൂപ
അനുവദിച്ചു നല്‍കി. കൂടാതെ 1,13,923
മത്സ്യത്തൊഴിലാളി കുടുംബങ്ങള്‍ക്ക്  2,000/- രൂപ
വച്ച് അടിയന്തിര ധനസഹായവും   പരിക്കേറ്റ 219
മത്സ്യത്തൊഴിലാളികള്‍ക്ക്   അടിയന്തര ചികിത്സാ

ധന സഹായമായി മത്സ്യത്തൊഴിലാളി ക്ഷേമനിധി
ബോര്‍ഡ് മുഖേന 10,68,000/- രൂപയും അനുവദിച്ചു
നല്‍കിയിട്ടുണ്ട്. കൂടാതെ പൂര്‍ണ്ണമായും വീട് നഷ്ടപ്പെട്ട
മത്സ്യത്തൊഴിലാളികള്‍ക്ക്  പ്രതിമാസം 3,000/- രൂപ
വീതം ജില്ലാ കളക്ടര്‍മാര്‍  മുഖേന വീട്ടുവാടക നല്‍കി .
ഇതിനായി 26.64 ലക്ഷം രൂപ അനുവദിച്ചു. ഓഖി
ദുരന്തത്തിന്റെ പശ്ചാത്തലത്തില്‍ ദുരന്തത്തിനിരയായ

വിഭാഗത്തിന് സമാശ്വാസമേകുന്നതിന് 178 മത്സ്യ

തൊഴിലാളി യുവാക്കളെ കോസ്റ്റല്‍ പോലീസ്
സ്റ്റേഷനുകളില്‍ ഗാര്‍ഡുമാരായി നിയമിച്ചു .

        ഓഖി പുനരധിവാസ പദ്ധതിയുമായി ബന്ധപ്പെട്ട്

ഫിഷറീസ് വകുപ്പിന് 92.29 ലക്ഷം രൂപയുടെ
പദ്ധതികള്‍ക്ക്  ഭരണാനുമതി നല്‍കുകയും 76.22
കോടി രൂപ അനുവദിക്കുകയും ചെയ്തു. ഇതില്‍ 50.46
കോടി രൂപ നാളിതുവരെ ചെലവഴിക്കുകയും
10.65391  കോടി രൂപ തിരിച്ചടയ്ക്കുകയും ചെയ്തു. 

    ഓഖി ദുരന്തവുമായി ബന്ധപ്പെട്ട് ഫിഷറീസ് വകുപ്പു
മുഖേന നടപ്പിലാക്കി വരുന്ന പദ്ധതികളുടെ
വിശദാംശങ്ങള്‍ ചുവടെ ചേര്‍ക്കുന്നു. 

1. ഓഖി ദുരന്തത്തില്‍ പൂര്‍ണ്ണമായും വീട് നഷ്ടപ്പെട്ട
72 മത്സ്യത്തൊഴിലാളികള്‍ക്ക് അവ
പുനസ്ഥാപിച്ച്  നല്‍കല്‍. 

2. ഓഖി ദുരന്തത്തില്‍ ഭാഗികമായി വീടിനു
കേടുപാട് സംഭവിച്ച 458
മത്സ്യത്തൊഴിലാളികള്‍ക്ക് വീട്
അറ്റകുറ്റപ്പണിക്ക് ധനസഹായം.

3. മറൈന്‍ ആംബുലന്‍സ് (മൂന്നെണ്ണം)
4. ഓഖി ദുരന്തത്തില്‍ മത്സ്യബന്ധന

ഉപകരണങ്ങള്‍ നഷ്ടപ്പെട്ട
മത്സ്യത്തൊഴിലാളികള്‍ക്ക് ധനസഹായം.

5. മത്സ്യത്തൊഴിലാളികള്‍ക്ക് ലൈഫ് ജാക്കറ്റ്
വിതരണം.

6. മത്സ്യത്തൊഴിലാളികള്‍ക്ക് സാറ്റലൈറ്റ്
ഫോണ്‍ വിതരണം.

7. മത്സ്യത്തൊഴിലാളികള്‍ക്ക്   നാവിക്
ഉപകരണം വിതരണം.

8. കടല്‍ സുരക്ഷാ സ്ക്വാഡ്.
9. മത്സ്യത്തൊഴിലാളികളുടെ മക്കള്‍ക്ക് സൗജന്യ
വിദ്യാഭ്യാസം.

10. ഓഖി ദുരന്തത്തില്‍ മത്സ്യ ബന്ധന ഉപകരണം
നഷ്ട്പ്പെട്ട ശ്രീ ജോഷിക്ക് നഷ്ട്പരിഹാരം.

11. ഓഖി ദുരന്തത്തില്‍ ജീവനോപാധികള്‍
നഷ്ട്ടപ്പെട്ട മത്സ്യത്തൊഴിലാളികള്‍ക്ക് 120
എഫ് .ആര്‍ .പി .ബോട്ടുകള്‍.

12. വിഴിഞ്ഞത്ത്‌ ആധുനിക മത്സ്യ സംസ്ക്കരണ
യൂണിറ്റ്, സീ ഫുഡ്‌ റസ്റ്റോറന്റ് എന്നിവയുടെ
നിര്‍മ്മാണം.

13. ഓഖി ദുരന്തത്തില്‍ ഉള്‍പ്പെട്ട 38
മത്സ്യത്തൊഴിലാളികള്‍ക്ക് വീടും സ്ഥലവും.

       ക്രമ നമ്പര്‍ ഒന്ന് മുതല്‍ ഒന്‍പത് വരെയുള്ള
പദ്ധതികളുടെ നീക്കിയിരിപ്പ് തുകയില്‍ നിന്നുമാണ്
പതിനൊന്നു മുതല്‍ പതിമൂന്ന് വരെയുള്ള
പദ്ധതികള്‍ക്ക് ഭരണാനുമതി നല്‍കിയിട്ടുള്ളത്.

(ബി) ഓഖിയില്‍ മരണപ്പെട്ട മത്സ്യത്തൊഴിലാളികളുടെ

മക്കളുടെ 2037 വരെയുള്ള പഠനത്തിനായി

വകയിരുത്തിയിട്ടുള്ള തുകയുടെ വിനിയോഗം
വിലയിരുത്തിയിട്ടുണ്ടോ; എങ്കില്‍ വിശദമാക്കാമോ;

(ബി) ഓഖിയിൽ മരണപ്പെടുകയോ കാണാതാകുകയോ
ചെയ്ത മത്സ്യത്തൊഴിലാളികളുടെ 309 കുട്ടികള്‍ക്ക്  
വിദ്യാഭ്യാസ/തൊഴിൽ പരിശീലനത്തിനായി 1392.82
ലക്ഷം രൂപ മുഖ്യമന്ത്രിയുടെ ദുരിതാശ്വാസ നിധിയിൽ
നിന്നും അനുവദിച്ചിട്ടുണ്ട്. 2018-19 വർഷം മുതൽ
2037 വരെ വിഭാവനം ചെയ്ത പദ്ധതിയാണിത്.
തിരുവനന്തപുരം ജില്ലാ ഫിഷറീസ് ഓഫീസ് മുഖേന

ഗുണഭോക്താക്കൾക്ക്  വിദ്യാഭ്യാസ ആനുകൂല്യം

അനുവദിച്ച് വരുന്നു.  നാളിതുവരെ  ഓഖിയിൽ
മരണപ്പെട്ട /കാണാതായ മത്സ്യത്തൊഴിലാളികളുടെ

മക്കളുടെ പഠനത്തിനായി വകയിരുത്തിയിട്ടുള്ള

തുകയുടെ വിനിയോഗം സംബന്ധിച്ച വിവരം
അനുബന്ധമായി ചേർക്കുന്നു.

(സി) ഓഖി പുനരധിവാസവുമായി ബന്ധപ്പെട്ട് എത്ര പേര്‍ക്ക്
തൊഴില്‍ നല്‍കുവാന്‍ കഴിഞ്ഞിട്ടുണ്ട്;
വിശദമാക്കാമോ?

(സി) ഓഖി ദുരന്തത്തില്‍ മരണപ്പെട്ടവരുടെ ആശ്രിതരായ

47 പേര്‍ക്ക് മത്സ്യഫെഡിന്റെ നെറ്റ് ഫാക്ടറിയിലും
സീഫുഡ് റെസ്റ്റോറന്റിലുമായി ജോലി നല്‍കിയിട്ടുണ്ട്.
കൂടാതെ നേഴ്സിംഗ് വിദ്യാഭാസ യോഗ്യതയുള്ള രണ്ടു
പേര്‍ക്ക്  ആരോഗ്യ വകുപ്പില്‍  സ്റ്റാഫ്  നേഴ്സ് ഗ്രേഡ് 2
തസ്തികയില്‍  നിയമനം നല്‍കുന്നതിന് 14.11.2022
ലെ സ.ഉ (കൈ) നം. 221/2022/H&WD പ്രകാരം
 ഉത്തരവായിട്ടുണ്ട്. അപ്രകാരം ആകെ 49  പേര്‍ക്ക്
തൊഴില്‍ നല്‍കിയിട്ടുണ്ട്.

  ഓഖി ദുരന്തത്തില്‍  മരിച്ചവര്‍/കാണാതായവരുടെ
ലിസ്റ്റില്‍ തിരുവനന്തപുരം ജില്ലയില്‍  142 പേരും
കാസര്‍ഗോഡ്‌   ജില്ലയില്‍  ഒരാളുമാണ്
ഉണ്ടായിരുന്നത് . 21.10.2018 ലെ സ. ഉ (സാധാ)
നം. 681/2018/മതുവ നമ്പര്‍  ഉത്തരവ് പ്രകാരം ഓഖി
ആശ്രിതരില്‍  40 വയസ്സില്‍  താഴെ പ്രായമുള്ളതും
SSLC യ്ക്ക് താഴെ വിദ്യാഭ്യാസ യോഗ്യതയുമുള്ളതായ
41 പേര്‍ക്ക് മത്സ്യഫെഡിന്റെ മുട്ടത്തറ നെറ്റ്
ഫാക്ടറിയിലും കാസര്‍ഗോഡ്‌ ജില്ലയിലെ ഒരാള്‍ക്ക്
കണ്ണൂര്‍ നെറ്റ് ഫാക്ടറിയിലും ജോലി നല്‍കുന്നതിനു
ഉത്തരവായിരുന്നു. മേല്‍  ഉത്തരവിന്‍  പ്രകാരമുള്ള
ലിസ്റ്റില്‍  തിരുവനന്തപുരം ജില്ലയില്‍ പരിഗണിച്ച 41
പേരില്‍  2 പേര്‍ മരിച്ചവര്‍/കാണാതായവരുടെ
അന്തിമ ലിസ്റ്റില്‍ ഉള്‍പ്പെട്ടവര്‍ അല്ലാത്തതിനാലും

ഇവര്‍ തമിഴ്നാട് സര്‍ക്കാരിന്റെ ആനുകൂല്യം

കൈപ്പറ്റുന്നവര്‍ ആണെന്ന് ബോധ്യപ്പെട്ടതിനാലും
ഇവരെ ഒഴിവാക്കുകയും ശേഷിക്കുന്ന 39 പേരെ നെറ്റ്
ഫാക്ടറിയിലെ ജോലിക്കായി പരിഗണിക്കുകയും
ചെയ്തിരുന്നു. ഇത് കൂടാതെ SSLC യും അധിക
യോഗ്യതയുമുള്ള  13 പേരടങ്ങിയ ആശ്രിതരില്‍

 വിസ്സമ്മത പത്രം നല്‍കിയ  ഒരാള്‍  ഒഴികെ 12
പേരുടെ ലിസ്റ്റ് ആരോഗ്യ വകുപ്പിന് കീഴില്‍  ജോലി
നല്‍കുന്നതിന് പരിഗണിക്കുന്നതിനായി ഫിഷറീസ്
ഡയറക്ടര്‍ സമര്‍പ്പിച്ചു. ആരോഗ്യ വകുപ്പില്‍ ജോലി
നല്‍കുന്നതിനായി പരിഗണിച്ച 12 പേരില്‍ നേഴ്സിംഗ്
വിദ്യാഭാസ യോഗ്യതയുള്ള രണ്ടു പേര്‍ക്ക്  ആരോഗ്യ

വകുപ്പില്‍  സ്റ്റാഫ്  നേഴ്സ് ഗ്രേഡ് 2 തസ്തികയില്‍
 നിയമനം നല്‍കുന്നതിന് 14.11.2022 ലെ സ.ഉ
(കൈ) നം. 221/2022/ H&WD പ്രകാരം
 ഉത്തരവായിട്ടുണ്ട്.

  മത്സ്യഫെഡില്‍ ജോലിക്ക് ശിപാര്‍ശ ചെയ്തവരില്‍
നിന്നും 36 പേര്‍ക്ക് മത്സ്യഫെഡിന്റെ മുട്ടത്തറയിലുള്ള

നെറ്റ് ഫാക്ടറിയിലും, ഒരാള്‍ക്ക് കണ്ണൂര്‍ നെറ്റ്
ഫാക്ടറിയിലും അവിദഗ്ദ്ധ തൊഴിലാളികളായി
നിയമനം നല്‍കി ഉത്തരവായിട്ടുള്ളതാണ്.  ഓഖി
പുനരധിവാസ പദ്ധതികളില്‍ ഉള്‍പ്പെടുത്തി നിര്‍മ്മിച്ച 
വിഴിഞ്ഞം സീ ഫുഡ് റെസ്റ്റോറന്റില്‍ ജോലിയ്ക്ക്
താല്‍പ്പര്യമുള്ള 16 ഓഖി ദുരന്ത ബാധിതരുടെ
ആശ്രിതരുടെ ലിസ്റ്റില്‍ നിന്നും ഇന്റര്‍വ്യൂവില്‍
പങ്കെടുത്ത 10 പേരെ തെരഞ്ഞെടുക്കുകയും അതില്‍
IHMCT- യുടെ പരിശീലനത്തില്‍ പങ്കെടുത്ത 7
പേര്‍ക്കും, ഓഖി ലിസ്റ്റില്‍ ഉള്‍പ്പെട്ട 3 പേര്‍ക്കും
ഉള്‍പ്പെടെ  ആകെ 10 പേര്‍ക്ക് വിഴിഞ്ഞം സീഫുഡ്
റെസ്റ്റോറന്റില്‍ നിയമനം നല്കിയിട്ടുണ്ട്.
 അപ്രകാരം  ഓഖി ദുരന്തത്തില്‍ മരണപ്പെട്ടവരുടെ
ആശ്രിതരായ 49 (37+10+2)പേര്‍ക്ക്
മത്സ്യഫെഡിന്റെ നെറ്റ് ഫാക്ടറിയിലും സീഫുഡ്
റെസ്റ്റോറന്റിലും ആരോഗ്യവകുപ്പിലുമായി ജോലി
നല്‍കിയിട്ടുണ്ട്.

ഇനിയും ജോലി ലഭ്യമാകാനുള്ളവരുടെ പട്ടിക
പരിശോധിച്ച് പുതുക്കി നല്‍കണമെന്ന് ഫിഷറീസ്
ഡയറക്ടര്‍ക്ക് നിര്‍ദ്ദേശം നല്‍കിയിട്ടുണ്ട്.

സെക്ഷൻ ഓഫീസർ

                                          അനുബന്ധം
                   

ക്രമ
നം

വർഷം അനുവദിച്ച തുക ചെലവഴിച്ച
തുക

സറണ്ടർ 
ചെയ്ത തുക

കുട്ടികളുടെ
എണ്ണം

1 2018-19 56,95,000/- 53,75,000/- 3,20,000/- 156

2 2019-20 65,00,000/- 55,10,000/ 9,90,000/- 152
3 2020-21 60,00,000/- 45,00,000/- 15,00,000/- 131
4 2021-22 50,00,000/- 40,40,000/- 9,60,000/- 117
5 2022-23 50,00,000/- 34,18,275/- 15,81,725/- 107
6 2023-24 50,00,000/- 36,55,648/- 13,44,352/- 102

